“An ni nach cluinn mi an diugh cha ’n aithris mi

maireach.”

Facal no Bha do Chuid de Nigheann~
an Oga na Duthchadh.

LITIR IIT.
T8 a nigheannan oga, ma chreideas sibh
N mi, ’s ann a chum 'ur math  aimsireil
ey agus spioradail a tha mi dol a labhairt
ribh. Bheir mi combhairle na corach

irbh; ma ghabhas sibh i is math, agus mur gabh
cha’n ’eil comas air. Tha sibh direach mar a tha cuid

eile de shluagh an t-saoghail—tha sibh an duil gu
bheil sibh ni s glice, ’s ni ’s turaile, ’s ni’s ban-
aile, ’s ni’s modhaile, ’s ni ’s deanadaiche, na tha
sibh, Tha sibh mar a tha ’ur leithidean eile.
Theid mo chuimhne-sa cho fad air ais ri colg
bliadhna deug thar fhichead; agus an wair a
smaoinicheas mi air an dealachadh a th’ eadar na
nigheannan oga a chunnaic mi o chionn choig
bliadhna deug thar fhichead, agus na nigheannan
oga a chi mi o latha gu latha a’ falbh nam bailt-
ean, cha 'n urrainn domh gun aideachadh gu bheil
“iomadh cleachdadh 'n ur measg an diugh a b’
fhearr as na ann. Bha seann duine coir, a tha
faisge air ceithir fichead bliadhna ’dh’ aois, a’
comhradh rium o chionn uine nach ’eil fada; agus
thug sinn iomradh air oigridh na duthehadh, s air
na bha iad a’ cosg ann an nithean gun fheum.
“Innsidh mise dhuibh,” ars’ esan, “aon de na
h-aobhair gu bheil an duthaich a nis cho bochd,
Cosgaidh a h-uile nigheann og an diugh a dha
uibhir ’s a chosgadh a mathair, agus cha dean i a
leth uibhir a dh’ obair ’s a dheanadh a mathair,
Cha teid i ceud slat o'n taigh gun ada, no bonnaid
air a ceann. Ma bhios a’ ghrian ris feumaidh
sgailean, no mar a their iad fhein parasol, a bhith
os cionn an claiginn. ’S ann a tha mise iomadh
nair, 'g an samhlachadh ri iasg grannda gun
chumadh, a bhiodh a’ tighinn thun &' cladaich
anns a’ gheamhradh, ris an eapar a’ ghiobhnach.
Tha de riobagan ’s de Iuideagan an ceangal ri’n
cnid aodaich na lionadh poca an da bholla. Tha
"m falt air a ghearradh os cionn na mala aig a h-uile
te dhiu, agus tha iad ag innseadh dhomhsa gu ’m
bi iad & h-uile maduinn a’ casadh an gruaige leis
a’ bhrod-ghriasaich an deis a dheanamh dearg
anns an teine. Tha iad air fas anabarrach fear-
ail. Chi mi gu bheil iad a’ gearradh an fhuilt air
cul an cinn, ’s air clar an acdainn mar a ni na fir,
Tha 'n seann-fhacal ag radh—-
“Is beag orm an rud nach toigh leam
Eireagan a’ dol nan coilich.”
Is mi tha 'n comainn a’ bhaird a rinn “Oran nam
fasan.” Cha 'n ’eil air chuimhne agam dheth ach
80— :
¢ Is tiom dhomh teannadh ri ‘m oran
A chur ann an ordugh,
A db’ innseadh cho proiseil,
’S a tha oigridh na tir’:
'8 beag an t-ioghnadh luchd-orduigh,
A Dbhith *gearainn an comhnuidh,
Air na h-adachan conunlaich;
Qir tha moran dhiu innt’ ;
Tha Iuchd-teagaisg an aite,
*Toirt riuth air an caineadh,
Aig cho beag s a tha nair annt’,
’S mar a chnamh iad an tir;
Ged bhiodh airgicd &’ chruin ac?,
G ’n cuireadh iad ump’ e,
A.ll'ﬂ ant fﬂsmmn ura,
'S aobhar thurs’ bhi ’ga inng’,

“Bid na maighdeannan guanach,
’Bhios &’ casadh an gruaige,
Agus pad air a shuaineadh
An lagan cruaidh chul an cinn,
Le 'n enid adachan neonach,
Sios a’ falach an sroine,
I deis an cur ann an ordugh
Gu boidheach le siod’;
’8 iad a thionndas gu h-uallach
Ma bhios fleasgach ri 'n guallainn,
Feuch an dean iad a bhuaireadh,
O mo thruaigheagan sibh!
Ged a dheanadh tu 'm posadh,
’S doirbh an cumail an ordugh,
’8 nach dean iad car doigheil
Gus an ol iad an ti.

“Bid an te rinn an aimlisg,
O ’n la thainig i dh’ Alba,
’S beag a chunnaic ar seanamhair,
Dhi, gu dearbha, ri’ linn.
'S luibh, gu cinnteach, ro shearbh i,
Tha i goid nainn an airgid;
Mur a sguir sibh de h-eanraich,
’S ann & mharbhas i sibh:
Ged a gheibheadh sibh paisde,
Cha ’n urrainn sibh ’arach,
Bidh ’ur cridhe ’ga fhasgadh
Leis a’ chnamh a tha innt’;
Gheibh sibh botul an uair sin,
'S picb a di’ Indian suas ann,
'S beag an t-ioghnadh an sluagh sin,
A bhith, mo thruaighe, gun chli.”

So na th' agam de 'n oran ghasda so. Ciod a nis
‘ur barail air na thubhairt e?”

“ Ma ta,” arsa mise,” “labhair e ’n fhirinn,
Tha mi ’cur m’ aonta ris a h-uile facal de’n
oran.”

Bha 'n seann duine coir so anabarrach fada ‘n
aghaidh moran de na nithean a tha cho cumanta
‘nar measg. TFeumaidh mi fhein aideachadh gu
bheil mi ro theilichte bhith *faicinn na h-oigridh a’
dol a mach air laithean Sabaid is seachduin ann
an eideadh grinn, glan. Ach bu choir do gach te
aodach a bhith oirre a reir a cosnaidh. Tha mor-
an ann a tha 'n duil nach ’eil e measail dhaibh an
lamh a chur ann an car cosnaidh. Tha iad ana-
barrach fada cearr anns an ni so. DMa sguireas
na mnathan ’s na nigheannan de ’n obair a tl’
aca ri dheanamh cha bhi’n saoghal ach truagh
dheth. Bitheadh gach aon dhibhse gu dichioll-
ach, durachdach aig ‘ur n-obair. Grad sguiribh
de 'n mheud mhoir ’s de 'n leom a tha "toirt oirbh
a bhith ’smaointean nach bi meas oirbh mur bi
sibh a’ falbh o bhaile gu baile 'n ur reulachan mar
gu ’'m bu leibh earrann mhor de 'n duthaich. Na
biodh duil ’sam bith agaibh gu ’'m bi tlachd =aig
gille coir 'sam bith dhibh thad ’sa leanas sibh air
‘ur goraiche. Tha fhios aig a h-uile fear anns am
bheil tur nach urrainn e te dhibh a chumail suas,
agus air an aobhar sin ’s fhearr leo fuireach gun
phosadh gu brath na te dhibh a ghabhail. Anns
na tiomannan cruaidhe so cha 'n e te de ’r seorsa
fhreagradh air fear ’sam bith. Cha 'n ’eil de
chulaidh spors aca ’s a bhaile ud thall ach Mairi
nigheann Eoghainn. Dh’ thalbh i do’n Ghallt-
achd an uiridh, agus o’n a thainigi dhachaidh
am bliadhna cha dean i car ach a’ falbh nan cnoc
le bata mor buidhe 'na dorn mar gu 'm biodh
ablach ciobair ann. Nev-ar-thainig mar dean i
cabaireachd 1i gillean, ach mu dheidhinn gu ’n
dean i car obrach cha ruigear a leas duil a bhith

ris, Faodar a bhith cinnteach gu bheil gu leor
dhe seorsa anns an duthaich. Air a h-uile cor
bithibh an comhnuidh grinn glan; ach thugaibh
‘ur ceart aire nach fas sibh mor asaibh fhein. Na
biodh naire ’sam bith oirbh air son a bhith ‘g
obair. ’S ann bu choir naire a bhith air a h-uile
te a tha 'ga meas thein os cionn car a dheanamh
a muigh no staigh. Tha, agus bha meas aig gach
neach anns an robh tur air gach nighinn a ghluais
mar bu choir dhi. Anns gach linn bha na baird
a’ moladh, cha b’ iad a mhain na nigheannan
maiseach, ach gach te a bha glic, deanadach, irio-
sal, caoimhneil, ciwin, modhail, measail. Cha
chualas riamh a bhith moladh nan leomag, ged a
bhiodh iad cho aluinn ris a’ ghrein. Cha’n abair
mi ’n corr an diugh; ach ma bhios mi beo ¢luinn-
idh tu uair no dha fhathasd wam. Is mi bhur
dearbh charaid, BopacaAN A’ GHARAIDH.

g

Aonghas Donn Ghlian Fraocich.

LE SEUMAS N. MAC-FHIONGHAIN.

CAIB. IIT.

HA Aonghas ard-inntinneach cuideachd ; ’s
ged a bha fios aige gu 'm faigheadh e freag-
airt fhabharrach do cheist araidh a dheanadh
duine sona dheth, cha bu toigh leis an deuchainn
a chur air Catriona airson iomadh reusan. Anns
a cheud aite cha bu toigh leis dachaidh mhath a
chur a dhith oirre; ’s ged a bha fios aige gu
failticheadh a pharantan le lamhan sgaoilt’ i do
thaobh an taighe, bha e faicinn gu robh gu leor a
criomadh a chnamha sin na bha ann, Bha e
proiseil cuideachd ; s ged a bhiodh Ailein ruadh
fhein air a thaobh, ’s clirsa leannanachd cho réidh
ri ribinn, cha 'n fhaigheadh e e-fhéin toilichte le
lamhan falamh a dol a phosadh té aig am biodh
tochradh reamhar, ’s ’ga chur théin fo chomain gu
brith, nan togradh i uair sam bith seallfainn air
a chiiis mar sin. Mar sin smaointich Aonghas
aige fhiéin gun robh e &g, luath, laidir, fallain ;
gun robh ‘n saoghal farsuinn, ’s pailteas air
uachdar airson gach aon; s ged a be it draich
bu dluithe bhiodh gu brath dha chridie, gu
fagadh e e car tine co-dhid, agus gun toireadh e
aghaidh air an t-saoghal tr, agus dachaidh a
chosnadh ann—dachaidh anns am biodh co-fhéin
na righ—far nach biedh facal aig maor no baill-
idh—far am biodh fios aige dé bu c¢hiall do 'n
fhacal neo-ar-thaingeil.

Ann am beagan bhliadhnachan bha Aonghas
na inntinn fhéin a faicinn na dachaidh réidh air
a cuartachadh le coilltean aluinn, uaine ’san
t-saoghal tir, a bha o this an t-saoghail fo sgled,
le 'chuid beairteis fo ghlais, gus an d’ fhuaradh
an iuchair a dh’ fhosgail e ; ach ’s iomadh bliadh
na theid seachad ma faicear grunnd na eciste
fhathast. T.ean ¢ 'm bruadar taitneach so na b’
fhaide. Chunnaic e gach ni réidh, a chéis air a
h-uidheamachadh, ach an gnothuch prionnspalach
a dhith air—an dealbh. Thug e ’n acarsaid air ’s
chaidh e air bdrd luinge, ’s thug e aghaidh air tir
nam beann ’s air Catriona, agus— Ach ’s tim
dhuinn Aonghas thaighinn air falbh an toiseach
mu 'n lean e na’s fhaide 'm bruadar so.

Tha e, ma ta, gu tlirsach a gabhail na slighe

£
sios bun a ghlinne, 'n turus mu dheircadh ma
falbh e. Cha 'n %eil cedl na ‘bheul no na ‘chridhe
air an fheasgar so. Tha e heachdachadh gu geur

ann an doigh neo-abhaisteach air gach stuc is

gleann air an robh e eolach ma chuairt, ’s anns
an robh o nis a faicinn bdidhchead dha nach tug
e’n aire riamh roimhe. Mar a thubhairt mi,
bha e ’g amharc orra,’s e mar gum b eadh, a
tarruing an dealbh na b’ fhearr air clar na h-innt-
inn na bha i roimhe, los gum biodh i na bu
shoilleire ma choinneamh stilean na h-inntinn
aige ann an duthchannan céin. Ach mu dheir-
eadh tha e dluthachadh air a cheann-uidhe. Thug
e ’n aire gu robh cuideigin a tighinn na choinn-
eamh, air a cheum a bha dol thun an fhuarain, ’s
cuinneag na laimh. ’S math a db’ aithnich
Aonghas co bh’ ann, leis an leum thoilichte 'thug
an cridh’ aig as. Co ghluaiseadh mar sud, no co
aig an robh pearsa cho cumadail sud ach aon te?
Ghreas Aonghas a cheum. Cha robh stil aige do
ni sam bith a nis ach do 'n digh Ghaidhealaich a
bha dol do 'n tobar ; agus ann am beagan mhion-
aidean bha e-fhéin’s Catriona aghaidh ri aghaidh.
Tairnidh sinn sgled cairdeil an fheasgair ma
chuairt orra car uine, oir cha bu toigh le aon
againn, aig a leithid a dh’ am, stilean coimheach
a bhith oirnn.  Ach co-dhitt tha mi smaocintean
gun robh ’chuinneag a gabhail fadachd gu leor,
air a taobh air a chnoe, fo dhritichd an fheasgair.
Ach bha fios aice, mar bu choir a bhith aig a
h-uvile cuinneag na leithid a chas, gu 'm bu bheag
aire bh’ aig a charaid dig a bha ditrais dluth, do
rud cho faoin ri dealt na h-oidhche. Ach chaidh
crioch mu dheireadh, 'n déis iomadh ionnsuidh, air
a choinneamh, mar a theid air gach ni ri tine, s
chaidh boidean teann, eruaidh, a bhith dileas gu
bas, a sheuladh air gach taobh. Thionndaidh
Aonghas aghaidh air a dhachaidh——oir dl’ fhan e
gus an deach Catriona 4 sealladh. Ach mu ’n
deach e da cheum air aghart, nochd duine mach o
chiil na creige moire a bha ri taobh an fhuarain,
agus coltas an fhaoilich air a ghntis. Chunnaic
Aonghas le solus na gealaich a bha nis air éivigh,
gum b'e ’namhaid, Ailein ruadh, a bha aige.
Bha Ailein air tighinn an Ia sin fhéin. Agus air
dhaibh a bhi gabhail fadail a stigh nach robh
Catriona tilleadh leis an uisge, ghabh Ailein
ruadh ceum sios feuch an tachradh i 1is, agus an
uair a db’ aithnich e co bha na cuideachd dW
ealaidh an seann sionnach gn cil na creige feuch
dé chluinneadh e, agus an uair a thuig e mar a
bha ciiisean cha robh Aonghas air a dhol na bu
shine na bha e, nan deanadh droch riin a
mharbhadh.

“Seadh, a fhleasgaich chealgaich!” ars’ esan,
“tha mi nis a tuigsinn dé db’ fhag an ceum ’tha
eadar so agus bothan suarach d& athar air a
chnamh cho math. Ach b’ fhearr dhut buinn do
bhrog a shabhaladh, oir tha fios agam nach ’eil e
cho furasda do bhaigeir feadhainn a chur nan
dite. Cha ruig thu leas a bhi smaointean air
Catrionat cha b’ ann air do shon a chaidh a
h-arach idir, ged a tha i cho gorach ’s gu bheil i
smaointean gu bheil gaol aic’ ort. B’e sin an
gaol"—'’s e deanamh giire magaidh—* nach biedh
a ghorta fada fuadach a mach air an uinneig,
nam biodh uinneag agad! Agus gheibh thu
mach,” ars’ esan, s e leigeil a ghuth an airde,
’s & air chrith le feirg, “gu 'm bi e cho fasa dhut
d’ fhiaclan a chur anns a chreig ud, ri cdir fhaot-
ainn air Catriona fhad ’sa bhios mise beo, agus s
leam i nis !”

“Tha do cheann glas,” ars’ Aonghas, ’s e freag-
airt, “ga d’ dhion bhuam na’s fhearr na ged a
bhiodh deise stailinn umad ! Agus mar sin fag-
aidh i feasgar math agad, oir tha thu blath, tha

MAC-TALLA

mi faicinn, agus faodaidh tu fuachd a ghabhail !
Ach their mi g0 viut sons an dealachadh, bidh
Catriona agam gu b’ oil lsat!

leat, ’Ailein

Oidhche mhath
'JJ

(Ri leontwinn.)

Sgeulachdan Arabianach.

PRIOMNS' ALASHAN AGUS RiSH NAM FATHAGH.

CAIB. IV.

AN uair & dh’ innis Mobarec do ’n phrionnsa

mar a bhruidhneadh e ri righ nan fathach,
thoisich e ri deanamh nan cleasan draoidheachd.
Anns o’ mhionaid las dealanach a bha cho soilleir
's gur gann nach d’ thug e uvapa am fradhare.
An deigh an dealanaich thainig tairneanach
uamhasach.  Chomhdaich tiugh-dhorchadas an
t-eilean gu leir; sheid stoirm uvamhasach, agus
chualas ghlaodh eagallach; chaidh an teilean gu
leir air chrith; agus bba ecrith-thalmhainn ann
mar a bhios ann air latha mor a’ bhreitheanalis.

Chuir so eagal gu leor air a phrionnsa, agus bha
e 'smaointean gu 'n robh am fuaim so ’'na fhior
dhroch mhanadh. An uair a thug Mobarec an
aire gu ’n robh an t-eagal air, thainig fiamh gaire
air, agus thuirt e, “Biodh misneach mhath agad,
tha h-uile gnothach ceart gu leor.”

Annsg 2’ mhionaid thainig righ nam fathach
'nan sealladh, agus e ann an riochd duine eireachd-
ail; gidheadh bha rudeiginn de choltas mi-thoil-
ichte air.

Cho luath ’s a chuir am prionnsa failte air anns
an doigh a theagaisg Mobarec dha, threagair righ

nam fathach e mar so, agus fiamh gaire air: “A

mhie, bha gradh agam do d’ athair, agus thug mi
dha iomhaidh a h-uile vair a thainig e a thoirt
Tha cheart uircad de ghradh
agam dhutsa. Thug mi ordugh do d’ athair bea-
gan laithean mu 'n do dl’ eug e na briathran sin
a sgriobhadh a leugh thusa air an t-sioda gheal.
Gheall mi dha gu 'm bithinn ’g ad dhion, agus gu

urram dhomh.

'n tugainn dhut an nacidheamh iomhaidh, a tha
moran na ’s maisiche na ’n theadhainn a th’ agad
mar tha. Tha mi air toiseachadh ri mo gheall-
adh a choimhlionadh dha. TIs e mise a chunnaic
tu as do chadal ann an riochd seann duine. Thug
mi ort an taigh fo thalamh fhosgladh far am bheil
na poitean anns am bheil an t-or, agus na. h-ioml:-
aidhean. Tha lamh agam anns gach ni a thachair
dhut. Tha fhios agam ¢’ ar son a thainig tu an
so. Qheibh thu an rud a tha thu ‘g iavraidh.
Ged nach do gheall mi do d’ athair gu’n tugainn
dhut e, tha mi deonach gu leor a thoirt dhut.
Ach feumaidh tu an toiseach do mhionnan a
thoirt dhomhsa air gach ni a tha naomh gu ’n tig
thu air ais do ’'n eilean so, agus gu ’n toir thu leat
maighdionn aig coig bliadhna deug a diy’ aois, aig
nach robh aithne air fear sam bith, agus nach do
mhiannaich riamh gu’m biodh aithne aice air
fear. Feumaidh i bhith coimhlionta ann am
maise. Agus feumaidh tusa thu fhein a chur fo
leithid de stamhnadh ’s nach mianaich thu i an
uair a bhios tu ’g a toirt an so.”

Thug am prionnsa na mionnan ann-dana so
mar a dh' jarradhair.  An sin thuirt e, “Ach, mo
thighearna, ged a thachradh dhomh a bhith cho
fortanach ’s gu ’m faighinn maighdionn dhe 'n
t-seorsa a tha sibh ag iarraidh, cia mar a bhios
fios agam gu 'n @’ fhuair mi i?”

“Tha mi ag aideachadh,” arsa righ nam fathach,
agus flamh gaire air, “ga 'm faodadh tu ’bhith air
do mhealladh le a coltas o ’n leith am muigh.
Cha 'n aorrainn sliochd Adhaimh breith a thoirt
air cridheachan dhaoine, agus air an aobhar sin
cha ’n ’eil mi gus earbsa a chur 'na d’° bharail-sa

anns a’ chuis so. Bheir mi dhut sgathan a bhios

na ’s cinntiche na do bharailsa. An uair a chi
thu maighdionn aig ceig blindhna deug a dh’ aois,
a tha coimhlionta ann am maise, cha n ’eil agad
ach sealltainn anns an sgathan, agus chi thu a
h-iomhaidh ann. Ma tha 1 beusach, banail, bLidh
a/ ghlaine gun smal. Ach ma tha i air a’ chaoch-
ladb, bidh smal air a’ ghlaine. Bidh sin na
chomharradh cinnteach dhut nach robh i cho glic
’s bu choir dhi bhith, ar neo gu 'n robh toil aice a
bhith amaideach. Na dean dichuimhn air na
mionnan a thug thu. Mar dhuine measail, seas
ris na gheall thu, ar neo cuiridh mi gu bas thu,
caoimhneil ’s mar a tha mivint.” Thuirt prionns’
Alasnam gu ’n robh e suidhichte gu 'n cumadh e
ri *fhacal.

Thug righ nam fathach dha an sgathan, agus
thuirt e ris: “Sin agad an sgathan, a mhie; faod-
aidh tu tilleadh uair sam bith a thogras tu.”

Ghabh am prionnsa agus Mobarec an cead de
righ nam fathach, agus dh’ fhalbh iad thun an
locha. “Chuir fear a’ bhata tarsuinn air an aiseag
iad mar a rinn ¢ roimhe. Rainig iad far an o
thag iad na seirbhisich, agus thill iad air ais gu
ruige Cairo.

An uair a chuir Alasnam beagan laithean seach-
ad anns an taigh aig Mobaree, thuirt e ris,
“Rachamaid do Bhagdad a shireadh maighdinn a
bheir mi gu righ nam fathach.”

“C’ar son? nach ’eil sinn ann an Cairo?” arsa
Mobarec. ¢ Nach fhaigh sinn maighdionnan
boidheach gu leor annf”’

“Tha thu ceart gu leor,” ars’ am prionnsa; “ach
cia mar'a gheibh sinn fios c'aite am bheil iad?”

“Na cuireadh sin dragh sam bith ort, mo thigh-
earna,” arsa Mobarec, “is aithne dhombsa seana
bhoirionnach a tha gle ghlic ris an earh mi an
gnothach, agus ni i e gle mhath.”

An uair a dh’ innseadh do’n t-seana mhnaoi
mar a bha, fhuair i doigh air aireamh mhath de
mhaighdionnan aig coig bliadhna deug a db’ aois
a thoirt an lathair &’ phrionnsa. Ach an uair a
chuireadh dearbhadh orra leis an sgathan, cha
robh a h-aon diubh freagarrach gus a toirt an
lathair righ nam fathach.

An uair a chunnaic jad nach robh aon mhaigh-
dionn bheusach, bhanail ri fhaotainn ann an
Cairo, chaidh iad gu ruige Bagdad. Ghabh iad
taigh anabarrach mor maiseach anns an aite bu
bhriagha dhe ’n bhaile, agus bha iad a’ eaitheamh
am beatha le aor-ghreadhnachas. Bha ’'n taigh
fosgailte aca do ghnath do na h-uile a thigeadh ’s
a dh’ fhalbhadh. Bha na coran bidh a bhiodh
aca an deigh gach cuirm a bhith seachad, awr a
chur a db’ ionnsuidh bochdan crabhach a’ bhaile,
a bha mar so air am beathachadh gu soghail gach
latha.

Bha doctair &’ fuireach anns a’ chearn ud dhe
'n bhaile do 'm b’ ainm Musan. Bha e 'na duine
Bha fuath aige
do na daoine saoibhir a chionn gu’n robh e fein
bochd. Chual’ e bhith bruidhinn air prionns’
Alasnam, agus air a’ phailteas a bha ’na thaigh.
Bha so gu leor gus a thoirt air fuath a thoirt do
n phrionnsa. Air feasgar araidh an deigh na
h-urnuigh fheasgair anns an eaglais, thuirt e ris

uaibhreach, eudmhor, ardanach.

an t-sluagh, “A bhraithrean, chuala mi gu’m
bheil coigreach air tighinn a dl’ fhuireach do n
chearn so dhe 'n bbaile a tha gle bheairteach, agus
gu 'm bheil e toirt suimeannan mora seachad a
h-uile latha. Ciod e am fios a th’ againn nach e
fior dhroch dhuine a th’ ann a ghoid movan airgid
'na dhuthaich fhein, agus a tha air tighinn an so
gus an uine ‘chur seachad ’g a thoileachadh thein?
Thugamaid an aive dhuinn fhin, a bhraithrean.
Ma gheibh an righ fios gu’m bheil a leithid de
dhuine 'fuireach anns a’ chearn againne dhe ’n
bhaile, tha acbhar eagail gu 'n dean ¢ dioghaltas

oirnn a chionn nach d’ innis sinn dha m’ a dheidh-
inn. Air mo shon fhin dheth, tha mi gu follais-
each ag innseadh dhuibh gu ’m bheil mi ’glanadh
mo lamh as a’ ghnothach; agus ma thachras dad
sam bith cearr, cha bhi ceire sam bith ri chur as
mo leithsa.”

Bha ’a sluagh cho furasda ri'n comhairleachadh
’s gu 'n do chreid iad a h.uile facal a thuirt Mus-
an riutha, agus a dh’ aon ghuth thuirt iad ris,
“Is e do ghnothach-sa th’ ann, a dhoetair: innis
do 'n chomhairle m’a dheidhinn.”

Chaidh an doctair dhachaidh agus e gle thoil-
ichue, agus sgriobh e iarrtus a bha e gus a chur
air beulaobh an righ air an ath latha.

Ach bha Mobarec anns an eaglais aig uair na
h-urnuigh, agus chual’ e, cho math ’s a chuala
cach, a h-uile facal a thuirt an doctair. Chuir e
coig ceud bonn oir ann an neapaiginn, agus, comh-
ladh ri pasgan de chaochladh sheorsachan sioda,
dh' fhalbh e leotha do ’n taigh aig an doctair.
An uvair a rainig e, labhair an doctair gu cas,
gruamach ris, agus dh’ fheoraich e ciod a bha e’g
iarraidh, Fhreagair Mobavec gu ciuin caoimhn-
eil, agus thuirt ¢ ris, agny e cur an tsioda ’na
laimb, “A dhoctair, is mise do choimhearsnach
agus do sheirbhiseach. Chuir prionns’ Alasnam,
a tha fuireach anns a’ chearn so dhe ’'n bhaile,
mise far am bheil thu. Chual’ e deadh iomradh
mu do dheidhinn, agus dh’ ordaich e dhomhsa
tighinn far am bheil thu agus innseadh dhut gu
'm bheil toil aige eolas a chur ort, agus aig a’
cheart am, tha dochas aige gu 'n gabh thu 'n
tiodhlae beag so uaithe.”

Bhg aoibhneas thar tomhais air an doctair,
agus labhair e mar so ri Mobaree: “Mo thighearna,
bi cho math ’s gu ’n iarr thu air a' phrionnsa mo
leithsgeul a ghabhail. Tha naire orm a chionn
nach deachaidh mi g’ a amhare roimhe so; ach
gus dioladh a thoirt seachad air son an dearmaid
a rinn mi, theid mi far am bheil e am maireach.”

Air an ath latha an deigh na h-urnuigh mhaid-
ne, thuirt Musan ris an t-sluagh, “Feumaidh sibh
a thuigsinn, mo braithrean, gu’m bheil naimhdean
aig a h-vile duine. Tha naimhdeas is farmad gu
sonraichte a’ leantuinn na muinntir aig am bheil
saoibhreas. Cha 'n e droch dhuine a th’ anns a’
choigreach mun do labbair mi ribh feasgar an de,
ged a bha daocine mi-runach ag innseadh dhomh
gu’m b’ eadh. TIseth’ ann prionns’ og a tha
measail, cliuteach, subhailceach. Feumaidh sinn
an aire mhath a thabhairt nach toir sinn droch
naigheachd sam bith thun an righ m’ a dheidh-
inn.”

(Ri leantuinmn.).

EUMAS—Ach a thaobh a’ chogaidh a th’ ann
an Africa feumar aideachadh gu 'n d’ fhag e
bron ann an iomadh teaghlach. Tha a’ chunntas
a fhuair sinn aig deireadh na bliadhna a chaidh
seachad ag innseadh dhuinn gn 'n deachaidh mu
cheithir mile deug gu bas eadar na mharbhadh
agus na dh’ fhalbh le tinneasan dhe gach seorsa.
Tha bas nam miltean so a’ togail aire dhaoine
moran na ’s md na tha bis nam ficheadan mile a
tha faotainn a’ bhais air aon ddigh no doigh eile
anns an rioghachd. Tha namhaid anns na tri
rioghachdan againn a tha mbran na ’s eagallaiche,
agus na’s duilighe a chur fo cheannsal na na
Boerich, a dh’ aindecin cho gleusda ’s cho carach
's a tha iad.
thu
Mur e, cha 'n ’eil mi 'tuigsinn idir
ciod a tha thu ’ciallachadh.
8.—Ts ¢ tha mi ’ciallachadh an galair eagallach

DompurLL—An e am peacadh a tha
’ciallachadh ¢

ris an canar a’ chaithcammh—galair air am bheil
thusa agus mise glé edlach. Ach taing do Dhia
cha robh e riamh anns na teaghlaichean do’m
buin sinn.

D.—Cha robh, agus cha b’ fhearr gu’m bith-
eadh. Is iomadh uair a bhios mi 'smacintean air
teaghlach Aonghais ¢ig. Tha cuimhne glé mhath
agara air a’ bhliadhpa thainig iad do 'n bhaile.
Bha e fhein ’s a bhean ’s a theaghlach

agus bha
iad ann seachdnar de theaghlach an uwair ud-—cho
slan agus cho fallainn coltas ri- h-aon a bh’ anns
an duthaich.
agus a’ bhean, agus sianar dhe 'n teaghlach anns
a’ chaitheamh.

Ach o'n uair ud dh' eug Aonghas

S.—Feumaidh gu’n robh a’ chaitheamh anns
an thuil aca.

D.—Tha cuid dite na doctairean ag radh gu’'m
bheil &’ chaitheamh a’ ruith anns an fhuil, agus
tha cuid eile ag rddh nach ’eil. Ach mar is trice
chd. So
mar a tha 'n goothach an combnuidh.
beachd a bhios aig aon fhear

cha ’n ’eil na doctairean dhe 'n aon Lhea
Am
c¢ha 'n ¢ a bhios
aig fear eile. Mar so tha e glé dhoirbh do
dhaoine a thuigsinn cb a tha ceart, agus ¢d a tha
cearr am measg nan doctairean. Tha mi ‘smaecin-
tean gu ‘m bheil an aireamh a’s md dhinbh gun
fhios aca gu math ciod is cdir dhaibh a ridh.
Tha ’n earrann a ’s mbd dbiabh glé aineolach air
iomadh rud air am bu chdir dhaibh a bhith fios-
rach.

8.—Cha 'n ’eil feum sam bith dhomhsa no
dhutsa a bhith 'bruidhinn mu na doctaivean. Ni
iad mar a thogras iad fhein, agus cha 'n fhaigh-
Ach tha amhrus
laidir agam nach ’eil cuid dhiubh a’ tuigsinn nadar
agus aobhar nan tinneasan a tha cho cumanta am

neachd iad duinne ni sam bith.

measg an t-sluaigh.

D.—Tha e coltach gu 'm bheil
'na galair cho doirbh a leigheas ’s
t-saoghal.

B8.—Tha sin fior gu ledr, oir tha tri fichead
mile a’ basachadh anns na tri rioghachdan leis a’

a’ chaitheamh

o th’ anns an

chaitheamh a h-uile bliadhna! Agus o’n a tha
'n galair so cho cumanta, cha chluinnear ach gann
Ach na’n deachaidh tri

mile a mharbhadh anns & chogadh, c¢hluinnea-

iomradh air. fichead

maid moran m’ a dheidhinn. Na galairean bais

air am bheil daocine glé edlach o'n dige, cha

.chluinnear moran mu 'n deidhinn.

D.—Tha daoine a’ smaointean gur e an Tigh-
earna a tha 'gairm dhaoine air falbh leis a’ chaith-
eamh, agus tha iad a’ smaointean nach e bisach-
adh ann an cogadh am bas a dh’ ordaich Dia do
dhaoine idir.

8.—Cha ’n "eil an sin ach beachd mearachdach a
tha cumanta am measg dhaocine anns gach cearn
dhe ’n t-saoghal. Agus tha ¢ comharraichte gur

ann am measg dhaoine a tha ’g aideachadh na

diadhachd is md a chluinneas sinn dhe ’n bheachd
s0. Tha iad mar gu 'm biodh iad a’ creidsinn gu
'm bheil facal Dhé tur an aghaidh cogaidh. Ach
Nach & thug Dia aithne
do Mhaois a dhol a chogadh ris na h-Amalacaich ?
Nach d’ thug e aithne do Toshua cogadh a dhean-

amh an aghaidh nan seachd cinneach a bha ’nan

tha iad mearachdach.

comhnuidh ann am fearann a’ gheallaidh? Agus
ri linn nam Breitheamhna, an déigh bas Toshua,
nach robh clann Israel a’ cogadh ris na cinnich a
bha mu ’n cuairt dhaibh? Nach robh Daibhidh,
an duine a bha a réir eridhe Dhé, ’'na fhear-cog-
aidh ro ainmeil? Nach ann a’ cogadh a tha gach
duine a h-uile latha dhe 'bheatha? Nach ann a
cogadh an aghaidh a’ bhais a tha mise aguas thusa

3 g0
1h’ diveas

a h-uile latha dhe ar beatha? An uair a
tu anns a’ mhadainn, agus a ghabhas tu biadh is
deoch; nach ann a’ cogadh a tha thu? An uair a
tha thu ’cumail do thaighe tioram, blath, nach

ann &’ cogadh a tha thu? Nach ann a’ cogadh an
aghaidh a’ bhais a tha na doctairean a h-uile latha
’s o’ bhliadhna ¢

D.—Tha na dlt’ innis thu dhomh mu ’n chaith-
eamh a’ cur vamhals orm. Mur b’ e gur tu fhein
a dh’ innis dhomh o is gann gu 'n creidinn gu 'm
bheil trl fichead n:ile a’ basachadh leatha a h-uile
bliadhna. Nach ::ednach nach ’eil luchd-sgil na
rioghachd a’ cur s do ’n ghalair ro uamhasach

sin? Shaoilinn ju ‘'m faigheadh iad am mach

wild.

dodigh air cur as

Lo

8.—Tha iad «" feuchainn ri cur as dha cho math
’s is urrainn daivh,  Ach tha 'n cogadh gus a’ so
&' dol 'nan ag'uidh gu mor. Tha iad a nis a’
feuchainn do’_h ir. Roimhe so is e ’n doigh a
bh’ aca a bhitt ’cumail nan davine tinne ann an
sedmraichear: cho blath ’s cho druidte ’s nach
fhaigheadh «ed dbe ’n ghaoith g’an ionnsuidh.
Ach @ nis tha’'n luchd-sgil a’ tuigsinn gur i a’
ghaoth ninhaid a’s md a th’ aig a’ chaitheamh,
O chionn beagan bhliadhnachan tha taighean-
eiridinn air an togail air son muinntir na caith-
Agus anns na taighean so feumaidh na
h-uinneagan a bhith fosgailte a h-uile latha agus
shamhradh ‘s a gheamhradh. Tha
lachd 1 caitheamb, ma theid aca air gluasad

eamh.
oidhche 2

idir, a’ coiseachd am muigh greis mhath a h-uile
latha.

D.—5haoilinn nach biodh e freagarrach do
dhaoine tinne ’bhith cadal agus na h-uinneagan
fosgailte air an oidhche. Nach bi iad glé bhuail-
teach air fuachd a ghabhail? Nach ann o fhuachd
a tha ’chaitheamh ag éirigh? S e sin a chuala
mise riamh co dhiubh.

8.—Is iomadh rud a chuala tusa agus .mise
nach mor is fhiach. Tha iomadh beachd a bh’
aig daoine o shean nach cdir dhutsa no dhomhsa
leantuinn an diugh. Tha fallaineachd mhor anns
an aile ghlan. Agus tha na daoine air am bheil
a' chaitheamh o’ faotainn moran fallainneachd o'n
aile ghlan a thig o na beanntan ’s 0 na monaidh-
Is ann air na monaidhean arda a tha fad o
bhailtean a tha taighean-eiridinn air an togail air
Ach ma theid
daoine tuilleadh is fad air aghart anns an
tinneas so, cha ghabh iad leigheas. Faodaidh
duine sam bith a thuigsinn nach urrainnear
tinneas a leigheas ma gheibh e tuilleadh ’s a’
choir de ghreim air a’ chorp. Tha thusa a’ gabh-
ail ioghnaidh a chionn gu’n d’ innis mise dhut
gu 'm bheil seachd fichead mile tinn leis a’ chaith-
eamh anns na tri rioghachdan——sin ri ridh, an
Alaba, an Eirinn, ’s an Sasunn! Ole ’s mar a tha
na Boerich gu marbhadh ’s gu lednadh, cha ’n ’eil
iad a leith cho dona ris &’ chaitheamh. = Agus
tha 'm bas a gheibhear anns a' chaitheamh a
cheart cho muladach agus, mar is tric, cho piant-

can.

gson muinntir na caitheamh.

ach ris a’ bhas a gheibhear anns a’ chogadh.
Faodaidh nach e so am beachd a ghabhas daoine
air a’ chuis, ach tha na dh’ innis mise dhut fior
gu ledr.

D.—Cha ’'n ’eil mise a’ cur teagaimh sam bith
anns na dh’ innis thu dhomh. Ach cha d’ thug
mi fa near a’ chiis gus an do tharruinn thu m’
aire ¢’ a h-ionnsuidh. Agus tha mi ’creidsinn gu
‘in bheil iomadh fear eile anns an duthaich a tha
cheart cho beag smaointean rium. :

S.—Tha thu ’g innseadh na firinn, a Dhomh-
uill. Ach cha ’'n e a h-uile fear a dh’ aidicheas
gu ‘m bheil e aineolach ged a bhiodh fios aige air,

D.—Tha iomadh fear aineolach aig nach ’eil
fios gu "m bheil e aineolach. Agus, a Sheumais,
is e sin a tha 'gam fagail cho fior aineolach ’s a
tha iad. Aon uair’s gu 'n tuig fear gu ’m bheil
e aineolach, bidh e gu nadarra ’g iarraidh fios-
rachaidh agus eblais.

(i leamtuwinm),

Cluirear am paipear gu luchd-gabhail ann an

cein eile air son 1.52 neo 6s. 3d. ’sa, bhliadhna.
Tha 'phris ri bhi air a phaigheadh toiscach na
bliadhna.

Tua rathad-iaruinn Tnbhirnis ri bhi
air thosgladh mu mheadhon a mhios
so, agus an deigh sin bidh an t-each-
iaruinn a ginlan luchd-turuis na h-uile
latha eadar Hastings agus Broad Cove.
Cha ’n eil an rathad fhathast air a
chriochnachadh, agus cha bhi gu ceann
aireamh mhiosan, ach thatar a dol a
thoiseachadh air ruith nan carbad a
chum ’s nach caill a’ chuideachd a tha
deanamh an rathaid an cuideachadh a
bha iad vi fhaotainn o'n t-siovrachd.
B’e aon de na cuimhnantan air an
deach an cuideachadh a ghealltuinn
dhaibh gu 'm biodhte a’ giulan luchd-
turuis air an rathad romh dheireadh
a’ mhios so.

L = )

BuA e roimhe so na cheist air
muinntir nan Stdidean, an robh no
nach robh e laghail do 'n duthaich sin
seilbh a ghabhail air eilean no aite
sam bith an taobh a mach d’a crioch-
an féin, gun ghuth a thoirt do shluagh
an dite sin ’nan riaghladh féin’s an
riaghladh nan Staidean. Bha moran
da na fir-lagha a b’ fhearr ’s an duth-
aich dhe 'n bharail gu’m feumadh,
Puerto Rico, Hawaii, agus na h-Eil-
eanan Phillipeach a bhiair an clinntas
mar Staidean eile, aig am biodh coth-
rom iad féin a riaghladh, agus aig am
biodh guth mar an ceudna ann
an riaghladh nan Staidean. Ach
tha drd-chlirt na duthcha an deigh
am beachd sin a thilgeadh bun os
cionn. Tha na breitheamhan ag
radh gu bheil e laghail do na
Staidean eilean no dite eéin eile air
an gabh i seilbh a riaghladh, ma chith-
ear sin iomchuidh, air dhoigh eile
seach mar a tha na stdidean fein air
an riaghladh. Tha a bhreth so &’
deanamh atharrachadh mor air seas-
amh nan Staidean mar dhithaich.
Gus o chionn beagan bhliadhnaichean
bha i, mar dhuthaich, a fuireach air
leth o dhtithchannan eile ’s o 'n cuid
chomhstrithean. Ri ceist a bhiodh a
cur eadar na cinnich eile, cha ’n iarr-
adh ’s cha ghabhadh i gnothuch, mur
robh buntainn sam bith aig a chiis
rithe féin. Ach ’nuair a chaidh i
chogadh ris an Spdinn chuir i el gu
buileach ri comhairle clag Sgainn—
“an rud nach buin dut na bean da,”
agus uaithe sin tha a teachdaire ri
fhaicinn am measg theachdairean nan
rioghachdan eile, 'sa togail a ghutha
an am a bhi feuchainn ri eliisean an

t-saoghail a réiteachadh. Tha breth
na h-ard-chiiirt a nise deanamh lagh-
ail do na Staidean adite sam Dbith air
an gabh i seilbh a riaghladh & Wash-
ington, direach mar a tha Breatunn a
riaghladh cuid de a colonies 4 Lunn-
uinn. Tha na Staidean mar sin air a
toirt £ ar comhair an riochd tr, ricchd
anns an biodh e doirbh do Dhebdrsa
Washington, na’m bu bheb e, a
h-aithneachadh.

Andra Carnagie.

T Mr Andra Carnagie, 'sa ghibh-
tean mora air son fogluim a tarruinn
aire dhaoine o chionn dha no tri
bhliadhnaichean.  Rugadh an duine
50 air eriochan na Gaidhealtachd ged
nach abrar gur h-e an Gaidheal a th’
ann; agus mu ‘'n robh e ach ochd
bliadhna a dh’ aois thainig e thairis
do America. TFhuair e aite 'na bhall-
achan 0g anns an do nochd e gu trith
gu 'n robh stuth math ann. Fhuair e
air aghaidh gu h-anabarrach agus gu
luath, agus mu 'n robh e ro shean dly’
fhis e gu bhi lan beairteis. 'S fhiach
e an diugh moran mhilleinean, agus
leis an airgiod mhor so tha e glé
shuilbhir. Feadh America agus anns
an t-seann duthaich féin sgap Mr
Carnagie mbran airgid ann a bhi
cuideachadh ctisean foghluim.  Ach
air a’ mhios so chaidh thainig sgeul a
mach gu 'n robh e dol a chrunadh nan
oidhirpean so ann an Albainn le gibht
Da Mhillein Oir a dheanamh ionnsach-
adh aig na fdghlumaidean Albannach
buileach saor. Tha so a’ eciallachadh
gu 'm biodh a suas ri deich puinnd
Shasunnach air am paigheadh &’ h-uile
bliadhna air son gach oileanach. Cha
'n eil teagamh nach biodh so ’na
chuideachadh mor do ioma balach
bochd aig nach ’eil ach glé bheag do
airgiod ’nuair a tha iad ag ionnsach-
adh. Bidh an t-airgiod so air a
cheangal ris na ceithir foghluimaidean
Albannach, an Duneideann, an Abar-
aidhean, an Cill-ribhinn ’s an Glascho;
agus cha bhi e air a phaigheadh air
son feadhainn ’sam bith nach d’ rug-
adh an taobh a steach do chriochan

‘na h-Alba. Faodar a radh nach eil

cuid de na h-Albannaich dednach an
t-airgead so a ghabhail. Cha’n eil
iad air son a dhol fo chomain sam bith
do dhaoine saibhir nan Staidean air
son an cuid foghluin. Tha Alba ainmeil
air son a cuid foghluim, agus cha robh
i riamh an comain muinntir duathcha
sam bith eile air a son. Ach o'n is
aon d’ a mic¢ fein an duin’-uasal a tha
'eur na gibhte so 'na tairgse, cha’n eil
teagamh nach gabhar i, eadhon ged a
chaith e a chuid mhor de ’bheatha

annn an duthaich chdin o’ deanamh
an airgeid.

Thachair spraidheadh ann am
méinn ghuail ann a Wales air mad-
uinn a cheathramh latha fichead dhe'n
Mhaigh. Bha mu cheud duine air an
dinadh a stigh. Fhuaireadh &ireamh
dhiubh a thoirt a maeh bed, ach bha
corr us ceithir fichead dhiubh air bas-
achadh mu 'n d' fhuaireadh g’ an
ionnsuidh.

Ma tha thu air son

Carbad
Fasanta

bhi agad, ceannaich bho

F. FATCONWNER & SOIN

Tha sinn &’ fosgladh luchd car de charbadan dhe gach seorsa an ceann
a h-uile dha no tri sheachdainean. Tha sinn a toirt barr air cach a thaobh

FASAIN, DEANANMH, BUAINEAD us PRISEAN

nan carbadan a tha sinn a creic. Agus tha sin a cheart cho fior mu ’n

acuinn, mu ‘n bhathar each, mu na truneaichean ’s mu na maileidean a

tha sinn a creic. ' F. Falconer & Son.
Sraid Shearlot, Sidni, C. B,







